
ՀՀ կառավարության <<Կանոնավոր ուղևորափոխադրումների երթուղիների փոխադրավարձը սահմանելու պահանջները հաստատելու մասին>>  որոշման նախագծի վերաբերյալ ստացված դիտողությունների և առաջարկությունների

	
	ՀՀ ֆինանսների նախարարություն
	02․02․2024թ․ N 01/9-1/2297-2024

	
	1. ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	«Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է: 
Նախագծի նախաբանում որպես լիազորող նորմ հղում է կատարված «Ավտոմոբիլային տրանսպորտի մասին» օրենքի (այսուհետ՝ Օրենք) 11-րդ հոդվածի 12-րդ մասին, որի համաձայն՝ երթուղու սպասարկումն իրականացնելու համար սահմանված փոխադրավարձը կարող է վերանայվել օբյեկտիվ պատճառներով (դրամի արժեզրկում կամ արժևորում, վառելիքաքսուքային նյութերի, տրանսպորտային միջոցների և ավտոպահեստամասերի գների փոփոխություն և այլն)՝ մրցութային հանձնաժողովի ներկայացմամբ և սույն օրենքի 10-րդ հոդվածի 2-րդ մասով սահմանված` երթուղային ցանցը կազմակերպող համապատասխան մարմնի որոշմամբ, իսկ գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր փոխադրումների սպասարկման դեպքում՝ ավագանու որոշմամբ:
Օրենքի 10-րդ հոդվածի 2-րդ մասի համաձայն՝ միջմարզային և ներմարզային ավտոբուսային կանոնավոր փոխադրումների երթուղային ցանցերը կազմակերպում է լիազոր մարմինը, իսկ ներհամայնքային ավտոբուսային կանոնավոր փոխադրումների երթուղային ցանցը՝ համապատասխան համայնքի ղեկավարը՝ կանոնավոր փոխադրումների ուղեգծերն ու չվացուցակները նախապես համաձայնեցնելով լիազոր մարմնի հետ: 
Նշված հոդվածների վերլուծությունից ստացվում է, որ երթուղու սպասարկումն իրականացնելու համար սահմանված փոխադրավարձը կարող է վերանայվել լիազոր մարմնի կամ համայնքի ղեկավարի կողմից և ոչ՝ ՀՀ կառավարության կողմից:
Հիմք ընդունելով վերոգրյալը՝ անհրաժեշտ է նշել, որ Նախագծում բացակայում է համապատասխան լիազորող նորմը, ըստ որի՝ կառավարությունն իրավասություն ունի ընդունելու նման բովանդակության իրավական ակտ:
1. Միաժամանակ խմբագրական առումով առաջարկում ենք.
ա/ Նախագծի 1-ին կետով հաստատվող հավելվածի  6-րդ կետում «փոխադրավարձի վերանայման համար» բառերն առաջարկում ենք փոխարինել «փոխադրավարձի վերանայման կամ սահմանման համար» բառերով, իսկ հավելվածի 6-րդ, 7-րդ, 8-րդ և 9-րդ կետերում «փոփոխության վերաբերյալ» բառերը՝ «փոփոխության կամ սահմանման» բառերով: 







բ/ Հավելվածի 8-րդ կետի համաձայն՝ մրցութային հանձնաժողովը փոխադրավարձի փոփոխության վերաբերյալ երթուղին սպասարկող օպերատորի առաջարկությունը կարող է մերժել, եթե ներկայացված փոխադրավարձի հաշվարկը չի համապատասխանում սույն կարգի 3-րդ կետի պահանջներին։ Անհրաժեշտ է նշել, որ Հավելվածի 3-րդ կետում որևէ պահանջ նախատեսված չէ:
գ/ Առաջարկում ենք Հավելվածից հանել 15-րդ և 17-րդ կետերը, նկատի ունենալով, որ դրանք բովանդակային առումով կրկնում են համապատասխանաբար 7-րդ և 9-րդ կետերով ներկայացված կարգավորումները։  
	Չի ընդունվել, քանի որ 12․07․2023թ․ ընդունված <<Ավտոմոբիլային տրանսպորտի մասին>> օրենքում լրացումներ և փոփոխություններ կատարելու մասին>> ՀՕ-250-Ն օրենքի 1-ին հոդվածի 2-րդ կետով սահմանված է, որ կանոնավոր ուղևորափոխադրումների երթուղիների փոխադրավարձը սահմանելու պահանջները հաստատում է Հայաստանի Հանրապետության կառավարությունը։ Հետևաբար որոշման նախագիծը մշակվել է օրենքի կիրարկումն ապահովելու համար։























Չի ընդունվել, քանի որ <<Ավտոմոբիլային տրանսպորտի մասին>> օրենքի 11-րդ հոդվածի 12-րդ մասում սահմանված է, որ փոխադրավարձը կարող է վերանայվել օբյեկտիվ պատճառներով, իսկ նախագծի հավելվածի 6-րդ կետում օպերատորը փոխադրավարձի վերանայման համար է լիազոր մարմնին առաջարկ ներկայացնում։

Ընդունվել է, խմբագրվել է հղումը



Ընդունվել է մասնակի, 15-րդ կետը խմբագրվել է, իսկ 17-րդ կետը հանվել է։

	
	ՀՀ էկոնոմիկայի նախարարություն
	01․02․24թ․ N 01/1484-2024

	
	Ի պատասխան Ձեր՝ 2024 թվականի հունվարի 19-ի թիվ ԳՍ/25․2/988-2024 գրության՝ քննության առնելով «Կանոնավոր ուղևորափոխադրումների երթուղիների փոխադրավարձը սահմանելու պահանջները հաստատելու մասին» որոշման նախագիծը (այսուհետ՝ Նախագիծ)՝ հայտնում ենք, որ Էկոնոմիկայի նախարարությունը սկզբունքային առարկություններ և առաջարկություններ չունի։
Այդուհանդերձ հարկ է նկատել, որ Նախագծի հավելված 12-րդ կետի 1-ին ենթակետով ներկայացված կարգավորումը ունի որոշակի հստակեցման կարիք։ Մասնավորապես, հիշյալ դրույթի համաձայն՝ սույն կարգի 10-րդ կետում նշված դեպքում փոխադրավարձի վերանայման համար երթուղին սպասարկող օպերատորը երթուղին կազմակերպող մարմնին է ներկայացնում  իրավաբանական անձի դեպքում՝ նախորդ ժամանակաշրջանի հարկային հաշվետվությունը, այդ թվում՝ շահույթի կամ վնասի վերաբերյալ տեղեկատվությունը, իսկ անհատ ձեռնարկատիրոջ դեպքում՝ հարկային հայտարարագիրը, այդ թվում՝ հարկային մարմնին վճարված եկամուտների մասին տեղեկատվությունը։
Այս առնչությամբ ցանկանում ենք հայտնել, որ նշյալ դրույթում հստակեցված չէ, թե հաշվետու որ ժամանակահատվածի մասին է խոսքը, այն պայմաններում, երբ Հարկային օրենսգրքի 13-րդ հոդվածի 3-րդ մասի համաձայն՝ հաշվետու ժամանակաշրջանը ներառում է հաշվետու ամիսը կամ հաշվետու եռամսյակը կամ հաշվետու կիսամյակը կամ հաշվետու տարին: 
Բացի այդ, իրավաբանական անձիք և անհատ ձեռնարկատերերը Հարկային օրենսգրքի իմաստով համարվում են հարկ վճարողներ և տարբերվում են միայն իրենց կազմակերպաիրավական ձևով։ Եվ այս առումով հիշյալ սուբյեկտների համար տարբեր փաստաթղթեր սահմանելու կարգավորումը ևս հավելյալ պարզաբանման կարիք ունի։
	




Ընդունվել է, նախագիծը խմբագրվել է

	
	Երևանի քաղաքապետարան
	04․03․2024թ․ N 01/20249-24

	
	1. Նախագծին կից ներկայացված հավելվածի 6-րդ կետով առաջարկվում է նախատեսել, որ նույն կարգի 2-րդ և 3-րդ կետերում նշված դեպքերում երթուղու փոխադրավարձի վերանայման համար տվյալ երթուղին սպասարկող օպերատորը երթուղային ցանցը կազմակերպող մարմնին ներկայացնում է փոխադրավարձի փոփոխության վերաբերյալ հիմնավորված առաջարկություն, որը քննարկվում է երթուղային ցանցը կազմակերպող մարմնի մրցութային հանձնաժողովի կողմից 10 աշխատանքային օրվա ընթացքում:
Այս առումով հայտնում ենք, որ Նախագծին կից ներկայացված հավելվածի (այսուհետ՝ Հավելված) 6-րդ կետում նշվում է նույն կարգի 3-րդ կետում նշված դեպքում փոխադրավարձի վերանայման համար երթուղային ցանցը կազմակերպող մարմնին առաջարկություն ներկայացնելու մասին, մինչդեռ Հավելվածի 3-րդ կետը վերաբերվում է մրցութային եղանակով կազմակերպված միասնական երթուղային ցանցը սպասարկող օպերատորի ընտրության մրցույթով չնախատեսված նոր երթուղու ձևավորման դեպքում այդ երթուղու փոխադրավարձը սահմանելուն:
Տվյալ պարագայում նկատի ունենալով վերոգրյալը և հիմք ընդունելով «Ավտոմոբիլային տրանսպորտի մասին» օրենքի 11-րդ հոդվածի 12-րդ մասում ամրագրված կարգավորումները՝ հայտնում ենք, որ Հավելվածի 6-9-րդ կետերում նախատեսված կարգավորումներն անհրաժեշտ է վերանայել:
2. Նախագծին կից ներկայացված հավելվածի 8-րդ կետում նշվում է, որ մրցութային հանձնաժողովը փոխադրավարձի փոփոխության վերաբերյալ երթուղին սպասարկող օպերատորի առաջարկությունը կարող է մերժել, եթե ներկայացված փոխադրավարձի հաշվարկը չի համապատասխանում նույն կարգի 3-րդ կետի պահանջներին:
Այս առումով նկատի ունենալով Հավելվածի 3-րդ կետում ամրագրված կարգավորումները և այն հանգամանքը, որ Հավելվածի 3-րդ կետում նախատեսված կարգավորումը վերաբերվում է միայն մրցութային եղանակով կազմակերպված միասնական երթուղային ցանցը սպասարկող օպերատորի ընտրության մրցույթով չնախատեսված նոր երթուղու ձևավորման դեպքում փոխադրավարձի սահմանմանը՝ հայտնում ենք, որ Հավելվածի 8-րդ կետում Կարգի 3-րդ կետին կատարված հղումն անհրաժեշտ է վերանայել:
3. Հավելվածի 12-րդ կետում առաջարկվում է սահմանել այն փաստաթղթերը, որոնք կարգի 10-րդ կետում նշված դեպքում փոխադրավարձի վերանայման համար երթուղին սպասարկող օպերատորը պետք է ներկայացնի:
Այս առումով հայտնում ենք, որ Հավելվածի 12-րդ կետում ամրագրված կարգավորումներից պարզ չէ, թե առաջարկվող փաստաթղթերը (վառելիքի ծախս, քսանյութերի ծախս, անվադողերի փոխարինման ծախս, աշխատավարձի ծախս, տրանսպորտային միջոցի վերանորոգման ծախս և այլն) ինչ ժամանակահատվածի համար պետք է ներկայացվեն:
Միևնույն ժամանակ, Հավելվածի 12-րդ և 16-րդ կետերում ամրագրված կարգավորումներից պարզ է դառնում, որ անկախ փոխադրավարձի վերանայման հիմքից՝ դրամի արժեզրկում կամ արժևորում, վառելիքաքսուքային նյութերի, տրանսպորտային միջոցների և պահեստամասերի գների փոփոխություն և այլն՝ սահմանված փաստաթղթերից յուրաքանչյուրը ներկայացնելը պարտադիր է լինելու, ինչը, գտնում ենք, որ լրացուցիչ վերանայման կարիք ունի:
	Ընդունվել է, նախագիծը խմբագրվել է

















Ընդունվել է, նախագիծը խմբագրվել է










Նախագիծը լրամշակվել է

	
	ՀՀ արդարադատության նախարարություն
	23․04․2024թ․ N 01/27.2/15658-2024

	
	[bookmark: _Hlk167291846]1. Նախագծի նախաբանում որպես լիազորող նորմի հղում է կատարվում «Ավտոմոբիլային տրանսպորտի մասին» օրենքի 11-րդ հոդվածի 12-րդ մասին, որի համաձայն՝ Երթուղու սպասարկումն իրականացնելու համար սահմանված փոխադրավարձը կարող է վերանայվել օբյեկտիվ պատճառներով (դրամի արժեզրկում կամ արժևորում, վառելիքաքսուքային նյութերի, տրանսպորտային միջոցների և ավտոպահեստամասերի գների փոփոխություն և այլն)՝ մրցութային հանձնաժողովի ներկայացմամբ և սույն օրենքի 10-րդ հոդվածի 2-րդ մասով սահմանված` երթուղային ցանցը կազմակերպող համապատասխան մարմնի որոշմամբ, (…) մինչդեռ Նախագծով առաջարկվում է հաստատել կանոնավոր ուղևորափոխադրումների երթուղիների փոխադրավարձը, այդ թվում ընդհանուր օգտագործման ավտոմոբիլային տրանսպորտով կանոնավոր երթուղիների փոխադրավարձի փոփոխություն կատարելու պահանջներ:				Նշվածի կապակցությամբ հարկ ենք համարում անդրադառնալ «Ավտոմոբիլային տրանսպորտի մասին» օրենքում լրացումներ և փոփոխություններ կատարելու մասին 2023 թվականի հուլիսի 12-ի ՀՕ-250-Ն օրենքին, որի 1-ին հոդվածով նախատեսվող փոփոխությամբ սահմանվում է համապատասխան լիազորող նորմ, որը թույլ կտա Հայաստանի Հանրապետության կառավարությանը հաստատելու Նախագծով առաջարկվող կարգավորումները, միևնույն ժամանակ հարկ է ընդգծել, որ նույն օրենքի 2-րդ  հոդվածի 2-րդ մասով նախատեսվում է, որ հիշյալ լիազորող նորմով պայմանավորված ենթաօրենսդրական ակտը պետք է ընդունվի սույն օրենքն ուժի մեջ մտնելուց հետո՝ երեք ամսվա ընթացքում: 	Վերոգրյալի համատեքստում հարկ է նկատի ունենալ, որ «Ավտոմոբիլային տրանսպորտի մասին» օրենքում լրացումներ և փոփոխություններ կատարելու մասին 2023 թվականի հուլիսի 12-ի ՀՕ-250-Ն օրենքը ուժի մեջ է մտել 2023 թվականի օգոստոսի 2-ին, այսինքն լիազորող նորմով պայմանավորված ենթաօրենսդրական ակտի ընդունման համար օրենքով պահանջվող երեքամսյա ժամկետը արդեն իսկ լրացել է, ուստի Նախագծով առաջարկվող դրույթները անհրաժեշտ է դիտարկել վերոնշյալ օրենսդրական կարգավորման համատեքստում: 	
2. Նախագծի 1-ին հոդվածով հաստատվող հավելվածի (այսուհետ Հավելված) 7-րդ և 9-րդ կետերում անհրաժեշտ է հստակեցնել, թե որ պահից սկսած երկու աշխատանքային օրվա ընթացքում հաստատվում կամ մերժվում է փոխադրավարձի փոփոխության վերաբերյալ առաջարկությունը: 			3. Հավելվածի 11-րդ և 12-րդ կետերում անհրաժեշտ է պարզաբանել, թե փոխադրավարձը վերանայելու նպատակով երթուղին սպասարկող օպերատորը անհրաժեշտ փաստաթղթերը ներկայացնելու է մրցույթային հանձնաժողով, թե երթուղին կազմակերպող մարմին, նկատի ունենալով Հավելվածի 14-րդ կետը որի համաձայն Սույն կարգի 10-րդ կետում նշված դեպքում փոխադրավարձը վերանայելու վերաբերյալ երթուղին սպասարկող օպերատորի առաջարկությունը մրցութային հանձնաժողովը քննարկում է 10 աշխատանքային օրվա ընթացքում։	4. Հավելվածի 12-րդ կետի 8-րդ ենթակետում անհրաժեշտ է հստակցնել «դրամի արժեզրկման չափը»  ձևակերպումը:						5. Հավելվածի 16-րդ կետով նախատեսվում է, որ Մրցութային հանձնաժողովը փոխադրավարձի փոփոխության վերաբերյալ երթուղին սպասարկող օպերատորի առաջարկությունը կարող է մերժել սույն կարգի 12-րդ կետով պահանջվող փաստաթղթերի թերի լինելու կամ չհիմնավորված փաստաթղթեր ներկայացվեու դեպքում։
Նշվածի վերաբերյալ հայտնում ենք, որ նախագծով նախատեսված չեն կարգավորումներ օպերատորի կողմից փաստաթղթերի թերությունները վերացնելուց (լրացնելուց) հետո դրանք կրկին ներկայացնելու ընթացակարգ, ուստի առաջարկում ենք Նախագծով սահմանել փաստաթղթերը կրկին ներկայացնելու համապատասխան ընթացակարգ: 
	Ընդունվել է, նախագծի նախաբանը լրամշակվել է



























Ընդունվել է



Ընդունվել է, 12-րդ կետում սահմանված է դիմում ներկայացնելու կարգավորումը




Ընդունվել է 

Ընդունվել է, լրամշակվել է 16-րդ կետը

	
	Վարչապետի աշխատակազմի
տարածքային զարգացման և շրջակա միջավայրի հարցերի վարչություն
	04․07․2024թ․ N 02/12.2/23214-2024

	
	«Կանոնավոր ուղևորափոխադրումների երթուղիների փոխադրավարձը սահմանելու պահանջները հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
1.    «Ավտոմոբիլային տրանսպորտի մասին» օրենքում լրացումներ և փոփոխություններ կատարելու մասին» 2023 թվականի հուլիսի 12-ի ՀՕ-250-Ն օրենքի (այսուհետ՝ Օրենք) 1-ին հոդվածի 2-րդ մասի համաձայն՝ մրցութային եղանակով կազմակերպված միասնական երթուղային ցանցերի առանձին երթուղիների ուղեգծերի փոփոխության՝ երկարացման կամ կրճատման դեպքում երթուղու սպասարկումն իրականացնելու համար մրցույթի արդյունքով սահմանված փոխադրավարձը կարող է վերանայվել, իսկ միասնական երթուղիների սպասարկման համար օպերատորի ընտրության մրցույթով չնախատեսված նոր երթուղիների ձևավորման դեպքում երթուղու փոխադրավարձը սահմանվում է տվյալ երթուղիներն սպասարկող օպերատորի առաջարկությամբ, մրցութային հանձնաժողովի ներկայացմամբ և հաստատվում երթուղային ցանցը կազմակերպող համապատասխան մարմնի որոշմամբ, մինչդեռ Նախագծի հավելվածի 6-րդ կետով նախատեսված է, որ փոխադրավարձի փոփոխության կամ սահմանման համար տվյալ երթուղին սպասարկող օպերատորը երթուղային ցանցը կազմակերպող մարմնին է ներկայացնում համապատասխանաբար փոխադրավարձի փոփոխության կամ սահմանման վերաբերյալ հիմնավորված առաջարկություն, որը քննարկվում է մրցութային հանձնաժողովի կողմից:
Միաժամանակ, հստակեցման կարիք ունի թե ո՞վ, ի՞նչ ընթացակարգով և ի՞նչ ժամկետներում է առաջարկությունը ներկայացնում մրցութային հանձնաժողովի քննարկմանը:
1. Նախագծի հավելվածի 7-րդ կետի համաձայն՝ փոխադրավարձի փոփոխության վերաբերյալ մրցութային հանձնաժողովը դրական եզրակացություն է տալիս երթուղային ցանցը կազմակերպող մարմնին, որից հետո մարմնի ղեկավարն ընդունում է փոխադրավարձը հաստատելու վերաբերյալ համապատասխան  իրավական ակտ, մինչդեռ 8-րդ կետով նախատեսված է, որ մրցութային հանձնաժողովը փոխադրավարձի փոփոխության վերաբերյալ երթուղին սպասարկող օպերատորի առաջարկությունը կարող է մերժել, եթե ներկայացված փոխադրավարձի հաշվարկը չի համապատասխանում սահմանված պահանջներին, իսկ 9-րդ կետով առաջարկությունը մերժելու  վերաբերյալ որոշում ընդունել:
Վերոգրյալի համատեքստում հստակեցման կարիք ունի մրցութային հանձնաժողովի գործառույթների շրջանակը և վերջապես այն փոխադրավարձի վերանայման կամ սահմանման եզրակացություն տվո՞ղ մարմին է, թե՞ առաջարկությունը մերժող, առաջարկությունը մերժելու կամ ընդունելու վերաբերյալ որոշում կայացնո՞ղ, թե՞ Օրենքի 1-ին հոդվածի համաձայն՝ փոխադրավարձի վերանայման կամ սահմանման առաջարկության համապատասխան մարմնին ներկայացնող:
Բացի այդ, հարկ է նկատի ունենալ, որ Օրենքի 1-ին հոդվածի 2-րդ մասի համաձայն՝ փոխադրավարձի վերանայման կամ սահմանման վերաբերյալ որոշում կայացնողը երթուղային ցանցը կազմակերպող համապատասխան մարմինն է:
1. 9-րդ կետի համաձայն՝ մրցութային հանձնաժողովը փոխադրավարձի փոփոխության վերաբերյալ առաջարկությունը մերժելու վերաբերյալ որոշում ընդունելուց հետո մեկ աշխատանքային օրվա ընթացքում տեղեկացնում է օպերատորին, սակայն 6-րդ կետի համաձայն՝ օպերատորը համապատասխան առաջարկությունը տրամադրում է երթուղային ցանցը կազմակերպող համապատասխան մարմնին, և կարելի է ենթադրել, որ մրցութային հանձնաժողովը քննարկում է առաջարկությունը համապատասխան մարմնի ներկայացմամբ:
Սույն պարագայում անհասկանալի է, թե մրցութային հանձնաժողովը ինչո՞ւ պետք է իր որոշումը ներկայացնի օպերատորին, այլ ոչ՝ երթուղային ցանցը կազմակերպող համապատասխան մարմնին:
1. Հաշվի առնելով, որ Նախագծի հավելվածի 12-րդ կետի 1-ին ենթակետում կիրառվում է «իրավաբանական անձ» ձևակերպումը, իսկ 1-ին կետում՝ «կազմակերպություններ» ձևակերպումը՝ առաջարկվում է Նախագծում կիրառել միօրինակ ձևակերպում:
	Միաժամանակ, հաշվի առնելով Նախագծի հավելվածի 12-րդ կետի 1-ին ենթակետի պահանջը՝ առաջարկվում է Նախագիծը համաձայնեցնել նաև Պետական եկամուտների կոմիտեի հետ:


1. Օրենքի 2-րդ հոդվածի համաձայն՝ օրենքի ընդունմամբ պայմանավորված ենթաօրենսդրական նորմատիվ իրավական ակտն ընդունվում է օրենքն ուժի մեջ մտնելուց հետո՝ երեք ամսվա ընթացքում (02.11.2023թ.), ուստի լրացուցիչ պարզաբանման կարիք ունի Օրենքով նախատեսված ժամկետի խախտման հանգամանքը:
	Միաժամանակ, համաձայն ՀՀ կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 106-րդ կետի՝ օրենքը հրապարակվելուց հետո 20-օրյա ժամկետում պետական կառավարման համակարգի մարմինը Վարչապետի աշխատակազմ է ներկայացնում օրենքի կիրարկումն ապահովող միջոցառումների մասին Վարչապետի որոշման նախագիծ, որը հարկ է նկատի ունենալ, որ չի ներկայացվել: 
	

Ընդունվել է, նախագիծը խմբագրվել է













Ընդունվել է, նախագիծը խմբագրվել է














Ընդունվել է, նախագիծը խմբագրվել է






Ընդունվել է


Որոշման նախագիծը 13․03․2024թ․ № ԱՍ/25․2/6957-2024 գրությամբ ներկայացվել է ՊԵԿ, որի  դիրքորոշումը ստացվել է 15․07․2024թ․ N 01/3-4/17458-2024 գրությամբ
Հաշվի առնելով որոշման նախագծով նախատեսվող կարգավորումներում նեղ մասնագիտական գիտելիքներ պահանջող դրույթներ ներառելու անհրաժեշտությունը, ուսումնասիրվել է միջազգային փորձը և Հայաստանի ճարտարագիտական համալսարանի կողմից մշակված գիտական աշխատությունները։ Իրականացված ուսումնասիրությունների աշխատատարության պատճառով նախագծի մշակման աշխատանքները ձգձգվեցին։

	
	ՀՀ պետական եկամուտների կոմիտե
	15․07․2024թ․ N 01/3-4/17458-2024

	
	Նախագծի հավելվածի 12-րդ կետի 1-ին ենթակետի համաձայն՝ նույն կարգի 10-րդ կետում նշված դեպքում փոխադրավարձի վերանայման համար երթուղին սպասարկող օպերատորը երթուղին կազմակերպող մարմնին է ներկայացնում, մասնավորապես՝ իրավաբանական անձի դեպքում՝ նախորդ ժամանակաշրջանի տարեկան հարկային հաշվետվությունը, այդ թվում՝ շահույթի կամ վնասի վերաբերյալ տեղեկատվությունը, իսկ անհատ ձեռնարկատիրոջ դեպքում՝ հարկային հայտարարագիրը, այդ թվում՝ հարկային մարմնին վճարված եկամուտների մասին տեղեկատությունը։
[bookmark: _Hlk172021389]Վերոնշյալի հետ կապված հայտնում ենք, որ կազմակերպությունները և անհատ ձեռնարկատերերը՝ կախված հարկման համակարգից, հարկային մարմին են ներկայացնում տարբեր հաշվետվություններ։ Մասնավորապես, հարկման ընդհանուր համակարգում գործող կազմակերպություններն ու անհատ ձեռնարկատերերը շահութահարկի մասով հաշվետու տարվա համար ներկայացնում են շահութահարկի հաշվարկ, շրջանառության հարկի համակարգում գործող հարկ վճարողները եռամսյակային պարբերականությամբ ներկայացնում են շրջանառության հարկի հաշվարկ, իսկ միկրոձեռնարկատիրության համակարգում գործող հարկ վճարողները ներկայացնում են նախորդ հարկային տարվա ընթացքում գործունեության բոլոր տեսակների մասով իրացման շրջանառության վերաբերյալ հաշվետվություն։ Տեղեկացնում ենք նաև, որ շահութահարկի հաշվարկում արտացոլվում է հարկվող շահույթը կամ հարկային վնասը։
Հաշվի առնելով վերագրյալը, առաջարկում ենք համապատասխան փոփոխություններ կատարել նախագծի հավելվածի 12-րդ կետի 1-ին ենթակետում։
Միաժամանակ, առաջարկում ենք նույն ենթակետում «հարկային մարմնին վճարված եկամուտների մասին տեղեկատությունը» հասկացությունը հստակեցնել:
	Ընդունվել է, ենթակետը խմբագրվել է

